
njaknja oewang itoe, aken djadi pembajarannja Keizer poenja oetang padanja.

Keizer poenja soerat plekat njang ka'doewa, tertempel beloen ada brapa hari, terobek oleh sa'orang lelaki, ija-itoe aken njataken njang ija sanggoep menganter semangka ka'acherat.

Itoe orang atsal di kota „Kientjioe” shè Lauw namanja Tjoan, ija ada toeroenan sa'orang njang kaja besar, aken tetapi sekarang ini telah djadi meskin, ija poenja istri sa'orang shé Lie namanja Tjoei Lian.

Pada soewatoe hari Lie Tjoei Lian selagi ada di moeka pintoe, dateng Padri (weshio) njang biasa minta oewang oeroenan, aken terboewat soembajang „Toapikkong” di klenteng, dari sebab ija tida pegang oewang, maka lantas tjaboet toesoek kondeenja terbriken pada itoe Padri, aken djadi gantinja oewang oeroenan njang terminta itoe.

Hal ini ada bikin Lauw Tjoan djadi tjemboeroean hatinja, tetapi ija tida bikin kentara, dengen sedikit goesar, sembari maki pada istrinja: „karna toeroet atoeran: tida pantes kamoe satoe prampoewan sembarang keloewar di moeka pintoe! djoega ada melanggar pri adat sopan!”

Lie Tjoei Lian amat mendongkol, njang lantaran tadi ija ada tergoesar oleh lakinja, maskipoen perkara itoe ada ketjil, aken tetapi ija tida maoe bikin soeda hatinja poenja mendongkol, oleh sebab ija ada sa'orang njang keras hati, maka lantas linjapken djiwanja dengen

